
Peranan gerakan koperasi semakin meningkat sejajar arus pembangunan 
negara malah telah diterima di peringkat antarabangsa. Pengiktirafan 
yang diberikan kepada koperasi sebagai sektor ketiga dalam menjana 
ekonomi negara bukan saja membuktikan bahawa gerakan koperasi 
masih relevan tetapi juga penting kepada keyajaan negara.

Walaupun begitu, bahan-bahan penulisan amat sedikit tidak setanding 
usianya. Justeru, Maktab Kerjasama Malaysia (MKM) sebagai sebuah 
pusat pendidikan dan latihan perkoperasian berasa tercabar dan 
terpanggil untuk menambahkan bilangan bahan bacaan yang boleh 
dijadikan panduan para koperator di negara ini.

Anggota, Anggota Lembaga Koperasi dan Jawatankuasa Audit  
Dalaman mempunyai peranan dan tanggungjawab yang penting dalam 
mentadbir koperasi dengan cekap dan berkesan. Begitu juga peranan 
pengurusan yang menjadi pendokong kepada sistem pentadbiran yang 
mantap di dalam koperasi. Tanpa pengetahuan yang mantap dalam 
kalangan anggota koperasi khususnya berkaitan pentadbiran koperasi, 
adalah agak sukar bagi gerakan koperasi untuk berkembang setaraf 
dengan sektor-sektor lain.

Oleh yang demikian, Siri Pengurusan ini boleh dijadikan wahana 
untuk menyebarkan ilmu-ilmu perkoperasian khasnya dalam bidang 
pentadbiran koperasi. Kandungan yang terdapat di dalam buku ini 
memberikan gambaran yang jelas mengenai fungsi dan peranan yang 
dimainkan oleh setiap komponen yang wujud dalam koperasi iaitu 
anggota koperasi, Anggota Lembaga Koperasi, Jawatankuasa Audit 

Dalaman Koperasi dan pihak pengurusan dengan berpandukan undang-
undang dan peraturan-peraturan koperasi yang diamalkan pada masa 
ini.

Buku ini juga diterbitkan sebagai satu sumber yang boleh meningkatkan 
pengetahuan dan kefahaman anggota koperasi dan masyarakat umum 
terhadap koperasi. Hasrat untuk memantapkan gerakan koperasi hanya 
akan tercapai sekiranya pentadbiran dan pengurusan koperasi difahami, 
dihayati dan diamalkan oleh anggota koperasi dan masyarakat 
umumnya.

Pengarah
Maktab Kerjasama Malaysia

